
Shri Purnatrayisha Stotram

శ్రీపూర్ణత్రయీశస్తోత్రమ్   

పూర్ణత్రయ్యాఖ్యపుర్యాం   హరిభవననిభే స్వాలయే సన్నిషణ్ణః
పీఠే హైమే  స కృష్ణః  ఫణివరలసితో హారకోటీరధారీ ।

కేయూరైః  కుణ్డలైస్తైర్మణివరకటకైర్భూషణైర్భాసురాఙ్గో    
మాటశ్రీరామభూపం  కఠినకవచధృక్ పాతు పూర్ణత్రయీశః   ॥ ౧॥

పూర్వం యః కంసహేతోర్నిజపితృజననీభ్యాం స్తుతో బాలకృష్ణో
జాతః పిత్రా నిశాయాం వ్రజపతిరమణీసూతికాగేహమధ్యమ్  ।

సన్నీతః స్వీయతాతే వ్రజపతితనయాం  సమ్ప్రయాతే గృహీత్వా
మాటశ్రీరామభూపం  మృదుహసనపరః పాతు పూర్ణత్రయీశః   ॥ ౨॥

బాలఘ్నీ పూతనా సా శిశుహననకృతే ప్రేషితా  నన్దగేహం
కంసేన క్రూరబుద్ధ్యా   యదుపతితనయం శఙ్కమానేన కృష్ణమ్  ।

సమ్ప్రాప్య స్తన్యదుగ్ధం  నిజముఖకమలే దాతుకామాం సజీవం
స్తన్యం పీత్వాహనత్తాం నృపకులతిలకం పాతు పూర్ణత్రయీశః   ॥ ౩॥

హేమాఢ్యే తల్పవర్యే వ్రజపతిసుదృశా  శాయితో జాతనిద్రః
తత్కాలే చాగతం తం శకటదితిసుతంయోగదృష్టయా  నిశామ్య ।

స్తన్యార్థీ రుద్యమానో నిజచరణయుగేనోక్షిపన్ దైత్యహేయం  (దైత్యదేహం )
చ్ఛిన్నాభిన్నాఙ్గసన్ధిం   త్వతనుత స నృపం పాతు పూర్ణత్రయీశః   ॥ ౪॥

కంసేన ప్రేషితం  తం నిజహననవిధౌ చక్రవాతస్వరూపా -

దాత్మానం సఙ్గృహీత్వా  గతమపి చ తృణావర్త నామానమాశు ।
కణ్ఠే నిష్పీడ్య కోపాద్విగలితరసనం శీర్ణనేత్రం   వ్యధాద్యః

సోఽయం తం రామభూపం గుణనిధిమనిశం పాతు పూర్ణత్రయీశః   ॥ ౫॥
కస్మిన్ కాలే తు గోపైర్యదుపతితనయో  రామకృష్ణౌ చ పాంసు-

క్రీడాం  సఞ్చక్రతుస్తే  మృదుమితి బుభుజే చీచిరే నన్దపత్న్యై   ।
దృష్ట్వా  పుత్రస్య  వక్త్రం  త్రిభువనసహితం  నన్దపత్నీ  సుభీతా

తాం పశ్యన మన్దహాసం  బహుతరమతనోత్ పాతు పూర్ణత్రయీశః   ॥ ౬॥

శ్రీపూర్ణత్రయీశస్తోత్రమ్   

బాలోఽసౌ గోపగేహే వ్రజకులరమణీష్వన్యరోహం  గతాసు
పీఠే పీఠం వినిక్షిప్య చ శిశుమపరం పృష్ఠభాగేఽస్య  తిష్ఠన్  ।

భిత్త్వా శిక్యస్థభాణ్డం   త్వమృతరససమం పీతవానాశు దుగ్ధం
మాటశ్రీరామభూపం  శశినిభవదనం పాతు పూర్ణత్రయీశః   ॥ ౭॥

అఙ్క త్వారుహ్య మాతుర్ద్రుతతరమథనం  చావరుధ్య ప్రవృత్తం 
స్తన్యం  పాతుం నిజాఙ్కాత్ ॥ జననీం స్థాపయిత్వా  చ చుల్ల్యామ్  ।

క్షిప్తం దుగ్ధం  గ్రహీతుం  త్వగమదథ దృషద్భిన్నపాత్రః  ప్రయాతో
హృత్వా హైయఙ్గవీనం   నృపగణిమపి యః పాతు పూర్ణత్రయీశః   ॥ ౮॥

సమ్ప్రాప్యోలూఖలాగ్రం  నిభృతపదమదం తం చ హైయఙ్గవీనం 
మర్కేభ్యః సమ్ప్రదాయ ద్రుతతరనయనం  వీక్ష్య తిష్ఠన్తమారాత్   ।

భిన్నం దధ్నోఽపి భాణ్డం  నిజకరమథ సఙ్గృహ్య  బద్ధస్తు  దామ్నా
గోపస్త్రీభిః  స కృష్ణో నృపమమలధియం పాతు పూర్ణత్రయీశః   ॥ ౯॥

ఆకృష్యోలూఖలం యః కరచరణయుగైశ్చఙ్క్ర్మన్  బాలకృష్ణః
సన్దృష్ట్వా   శాపహేతోర్ధనపతితనయౌ భూరుహత్వం ప్రపన్నౌ  ।

భిత్వా చోలూఖలాత్తౌ ధృతనిజవపుషౌ ప్రేష్య  పశ్చాత్ స్వలోకం
వృక్షస్థో మన్దహాసం  బహుతరమతనోత్ పాతు పూర్ణత్రయీశః   ॥ ౧౦॥

గోప్యస్తా నన్దపత్నీం  నిజగదురథ తే పుత్ర ఆగత్య గేహం
వత్సాన్ బద్ధాన  విముఞ్చత్యథ పిబతి పయస్తక్రభాణ్డం   భినత్తి ।

పశ్చాద్ధైయఙ్గవీనం   హరతి పరిహసన్ బాలమున్మర్ద్య  యాతీ-
త్యేవం చాక్రుశ్య  యాతా హసతి స చ వధూః పాతు పూర్ణత్రయీశః   ॥ ౧౧॥

వీథ్యాం క్రీడన్  స రామో నిజపితృజననీభ్యాం ముదాలఙ్కృతాఙ్గః
క్రీణీధ్వం  సత్ఫలానీత్యథ వచనమహో క్రీణయిత్ర్యా   నిశమ్య ।

ధాన్యాన్యాదాయ దత్త్వా త్వవదదథ స తాం మానయ త్వం ఫలాని
ధాన్యానీత్థం  గృహీత్వా ఫలమథ బుభుజే పాతు పూర్ణత్రయీశః   ॥ ౧౨॥

దృష్ట్వా  హ్యుత్పాతసఙ్ఘాన్  వ్రజపతిరభితో  తత్ర వస్తుం హి నాలం
నిశ్చిత్యైవం  స గోపైర్వ్రజకులరమణీభిశ్చ  గోభిః సమేతః ।

వృన్దారణ్యం  ప్రపేదే  త్వథ హరిరభజత్ గోపవత్సైర్ఘనాన్తే 
తిష్ఠన్  గచ్ఛన్ హసన్యోముదమిమమల పాతు పూర్ణత్రయీశః   ॥ ౧౩॥

వృన్దాకాన్తారమధ్యే  పశుగణమభితశ్చారయన్ రామయుక్తో

శ్రీపూర్ణత్రయీశస్తోత్రమ్   

దృష్ట్వా  దైత్యం  బకం స్వగ్రసనపరమథో  హాసయిత్వాత్మదేహమ్ ।
దగ్ధ్వా  గత్వా తత్తాలుమూలం తదను దితిసుతం ఛిద్యమానస్తమేనం

ద్వేధా కృత్వా సతుణ్డాత్  ముదమగమదుం పాతు పూర్ణత్రయోశః   ॥ ౨౪॥
కస్మిన్ కాలే దు గోపా వనభువమగమన్ చారయన్తోఽథ వత్సాన్

లీలార్థం  భూషయన్తః స్తబకఫలసుమైః   కాచగుఞ్జాఫలైః   స్వాన్ ।
దధ్ముః శ‍ృఙ్గాణి  వేణూన్ పికరుతమపరే చక్రిరే  కీశచేష్టాం

గాయన్తస్తాంశ్చ పశ్యన్ ముదమగమదసౌ పాతు పూర్ణత్రయీశః   ॥ ౧౫॥
తస్మిన్ వృన్దావనాన్తే  వ్రజకులతిలకోఽఘాసుర  భోగిరూపం

తద్వత్ క్రాన్తః   ప్రవిష్టాన్   బ్రజశిశుపశుకాన్  వీక్ష్య చాన్తః ప్రవిశ్య  ।
వృద్ధిం  గత్వా తదాస్యే తదుదరవసతః ప్రాణవాతాన్నిరస్యా -
రక్షత్తాన్ గోపవత్సానమృతమయదృశా పాతు పూర్ణత్రయీశః   ॥ ౧౬॥

గాస్తాస్తా వత్సయుక్తా వనభువమభితశ్చారయన్ గోపబాలై -

ర్వేణుం శ‍ృఙ్గం  చ కూజన్ శ్రమమగమదినే  మధ్యకాలం ప్రపన్నే  ।
బద్ధ్వా  తద్భానుపుత్రీతటభువి  పులినే చాధినిక్షిప్య గోపైః

భుఞ్జన  నృత్యన్ హసన్యోముదమగమదముం పాతు పూర్ణత్రయీశః   ॥ ౧౭॥
తత్కాలే లోకకర్తా పశుకులమనయచ్చాన్యదేశం తదానీం

యాతే కృష్ణే విచేతుం త్వనయదపి శిశూన్ గాశ్చ గోపాంశ్చ దృష్టా ।
కృత్వాత్మాన ద్విధా యః పశుశిశువపుషం గోత్రవర్ణస్వరూపం 

తత్తద్గేహం  ప్రవిష్టః   స్మితముఖకమలః పాతు పూర్ణత్రయీశః   ॥ ౧౮॥
ముఞ్జ ... న్నృణ పరీతో గోకులై గోపసఙ్ఘా

గావస్తాస్తే  న దృష్ట్వా  యదుకులపతయే ప్రోచురారాద్భ్రమన్తః  ।
తచ్ఛ్రుత్వాహూయమానాయదుకులతిలకేనాయయుస్తాః స్వనామ్నా

దృష్ట్వా  యః ప్రాప  మోదం నరవరమనఘం పాతు పూర్ణత్రయీశః   ॥ ౨౬॥
ముఞ్జారణ్యే  సమన్తాద్విపినముఖభకో ధూమకేతుర్దవాగ్నిః

సర్వాన్ వృక్షాన పరీత్య ద్రుతతరముదభూజ్జిహ్వయా   లేలిహానః ।
దృష్ట్వా  గా వత్రాయుక్తా  వ్రజకులతనయాశ్చుక్రుశుః   కృష్ణరామౌ

తద్దృష్టిం   మీలయిత్వా స్వయమపిబదముం పాతు పూర్ణత్రయీశః   ॥ ౨౭॥
కృష్ణాయాః  కూలదేశే నిశి పశుపసుతాభూరి సమ్భూయ కృష్ణం

గాయన్త్యః ప్రార్థయానాః   పతిమితి నితరాం కామతప్తా జగుస్తాః ।

త్వన్నాథాస్త్వాం భజామః కృణు పదమయి నః కామతప్తస్తనేషు
చేత్యేవం ప్రార్థితస్తాస్త్వభజత    కృపయా పాతు పూర్ణత్రయీశః   ॥ ౨౮॥

చాపస్థేఽర్కేఽర్కపుత్ర్యాస్తటభువి    వసనాన్యాశు సఙ్క్షిప్య  నీరం
సంయాతా గోపికాస్తా ద్రుతతరమపహృత్యాంశుకాన్యాప  వృక్షమ్ ।

గృహ్ణీధ్వం  చేత్యనుక్త్వా (చైనమద్ధా  ) వసనగణమథేత్యుక్తవన్తం  సమీక్ష్య
ముగ్ధాస్తా  భూరిలజ్జాస్త్వపగతమతయో   నమ్రముల్యో  బభూవుః ॥ ౨౯॥

భూయస్తాస్త్వేత్య శీఘ్రం  కరతలబసనైర్యో  నిమాచ్ఛాద్య నేముః
నాలం కృష్ణేన  చోక్తాః ప్రణమనమితి  తాః స్నిగ్ధముఖ్యస్తదానీమ్  ।

సాఞ్జల్యస్తం   ప్రణేముర్వికసితవదనో  వస్త్రపూగం  దదౌ యః
స్వీకృత్యైతద్దధుస్తాః   స్మితముఖకమలాః పాతు పూర్ణత్రయీశః   ॥ ౩౦॥

గోవృన్దైర్గోపవృన్దైర్వనభువమగమత్తత్ర    వృక్షాన్ స దృష్టా
ప్రాహేత్థం   గోపవత్సానమృతనిభఫలైః  పుష్పవృన్దైర్లతాభిః   ।

సుచ్ఛాయాభిర్నితాన్తం పథికజనకృతే చోపకుర్వన్తి వృక్షాః
ప్రేక్షవ్వం  పుణ్యవృక్షానితి యదుతనయః పాతు పూర్ణత్రయీశః   ॥ ౩౧॥

వృన్దారణ్యేఽథ  గాస్తాస్తృణగణమశితం  భక్షితుం చారయన్తో
గోపాలాః క్షుత్పిపాసాశ్రమముషితధియస్తత్ర  తత్ర స్థితాస్తే  ।

తాన్ దృష్ట్వా  గోపవర్యః శ్రమజలమలినాన్  గోపవత్సాన్నితాన్తం
తేషాం రక్షావిధౌయో మతిమముమతనోత్ పాతు పూర్ణత్రయీశః   ॥ ౩౨॥

గోపానాం భోజనార్థం  మఖయజనపరాన్ బ్రాహ్మణాన్  పృష్టవన్తో
భిక్షాం దేహీతి గోపా న తు దదురథ తే కృష్ణవాక్యాచ్చ  పత్నీః ।

తా దత్త్వా పూర్ణమన్నం  యదుకులపతయేమోదమాపుస్తదన్నైః
యోఽరక్షద్గోపవత్సానముమపి  కృపయా పాతు పూర్ణత్రయీశః   ॥ ౩౩॥

యాగాన్ సన్ధాతుకామం  బ్రజపతిమవదద్దేవనాథేన   కిం న
స్త్వస్మద్గోరక్షకాయ  త్వగకులపతయేయాగవర్యాః క్రియన్తామ్  ।

ఇత్యుక్త్వా చాద్యే తాన్ వ్రజకులపతినా  కారయిత్వా ముదా తాన్
నన్దాదీన్  ప్రాహ  తుష్టస్త్వహమితి   స నృపం పాతు పూర్ణత్రయీశః   ॥ ౩౪॥

గోపేన్ద్రాత్  స్వీయయాగప్రతిహతికుపితేనాశు  దేవాధిపేన
సన్దిష్టైర్మేఘవృన్దైర్వ్రజభువి    నితరాం వర్షవత్యాం  కృతాయామ్ ।

గోపాలైః  ప్రార్థితో   యః సరభసమచలం ఛత్రవద్వామహస్తాత్

ధత్తే గోవర్ధనాఖ్యం  నృపవరమనఘం పాతు పూర్ణత్రయీశః   ॥ ౩౫॥
గోపాస్తే నన్దమూచుస్తవ  శిశురితి కః పూతనాజీవహన్తా

ధూన్వానోఽహన్ స్వపాదం శకటమపి తృణావర్తమాలిఙ్గ్య  కణ్ఠమ్  ।
హృత్వా హైయఙ్గవీనం   వ్రజపతిరమణీబన్ధితోలూఖలేఽన్తః 

గచ్ఛన్తౌ వృక్షభూతౌ ధనపతితనయౌభూతలేఽపాతయచ్చ ॥ ౩౬॥
ఆత్మానం హన్తుకామం బకమపి ముఖతో పాటయద్దైత్యహేయం

నాగేశః సూర్యపుత్ర్యాః  పదకమలయుగోన్మన్ధ్యనీతోఽన్యదేశమ్  ।
శ‍ృణ్వన్ గోపాలవాక్యాన్యవదథ హసన్ గర్గవాక్యాని  నన్ద -
స్త్విత్థం  చాశ్రర్యకారీ  వ్రజపతితనయః  పాతు పూర్ణత్రయీశః   ॥ ౩౭॥

ఆసారాదక్షితాయాం వ్రజభువి  సురరాట్ కామధేన్వా సమేత-
స్త్వాగత్యారాత్ సుభీత్యా పదయుగమనమత్ క్షామ్యతామిత్యముష్య ।

స్తుత్వాథో భక్తిపూర్వం సురసురభియుతః ప్రావిషియ్యావదత్తం
గోవిన్దేతి  ప్రసిద్ధోఽభవదముమపి   యః పాతు పూర్ణత్రయీశః   ॥ ౩౮॥

ఏకాదశ్యాం స నన్దస్త్వనశనవశతస్తద్దినే    మధ్యరాత్రే
కాలిన్ద్యాం  స్నాతుమారాదగమదపహరత్పాశిదూతోఽసురోఽముమ్ ।

శ్రుత్వా  చాతః స కృష్ణో జలపతిభవనం పూజితస్తేన భక్త్యా
తాతం స్వీకృత్య తుష్టో వ్రజమగమదముం  పాతు పూర్ణత్రయీశః   ॥ ౩౯॥

నన్దో గోపానవోచత్ ప్రహసితవదనః  పాశిలోకేఽస్య పూజాం
శ్రుత్వా  భక్త్యా ప్రణేముస్తదను  మురరిపుః స్వీయభక్త్యా ప్రహృష్టః   ।

వైకుణ్ఠం   త్వానయిత్వా నిజపితృసవిధే దర్శయిత్వా చ తేభ్యః (తాంశ్చ నీత్వా)
స్వం రూపం నీతవాన్ యః స్వభువనమపి తం పాతు పూర్ణత్రయీశః   ॥ ౪౦॥

కస్మింశ్చిద్రాత్రికాలే   శరది వనభువం సఙ్గతః  కేలిహేతో-

స్తస్మిన్ కాలే సుధాంశుర్దివమగమదథో  వేణుగానం స చక్రే ।
తచ్ఛ్రుత్వా గోపికాస్తా ద్రుతతరమగమన్  యత్ర కృష్ణోఽవతస్థే

హిత్వా కార్యాణ్యహేతోర్నిజభవనభవాన్యాశు కామాభితప్తాః ॥ ౪౧॥
కాశ్చిద్ధిత్వాథ  వత్సాన్ ఘటమథ పయసః స్థాపితం  చుల్లికాయాం

హిత్వా దోహం దుహేన్త్యస్త్వశనమథ  పరాః పాయయన్త్యః శిశూంశ్చ ।
శుశ్రూషన్త్యోఽథ  భర్తౄన సుమగణమపరా ధారయన్త్యోఽఙ్గరాగమ్  ।

త్వఞ్జన్త్యస్స్వక్షియుగ్మం   విలులితచికురా లోలవస్త్రాఙ్గభూషాః   ॥ ౪౨॥

భర్త్రా పిత్రా చ మాత్రా స్వసృతసఖిభిర్భ్రాతృభిర్వృన్ధువర్గైః 
సమ్ప్రేత్యావార్యమాణా హరిహృతమతయః ప్రాపురారాద్ధారిం   తాః ।

కృష్ణో దృట్వావదత్తాః కుహననరవపుః భర్తృపుత్రాః  శ్వసఖ్యః
కుప్యన్తి భ్రాతరస్తే  నిజభవనమతో గమ్యతాం మా చిరం వః ॥ ౪౩॥

ఇత్యుక్తాః శుష్కకణ్ఠాస్త్వథ   హరిమవదన్ మన్దమన్దస్వరాస్తాః 
పృష్టా ధర్మస్త్విదానీం న చ పితృసహనా మాతరః కోపమీయుః ।

త్వన్నాథాస్త్వాం భజన్తీర్భుజ మదనహతాస్త్వేవముక్తోఽభజద్యః (భజన్తీస్త్వయి )

తాం రాత్రిం  క్రీడమానో  ముదభగమదముం పాతు పూర్ణత్రయీశః   ॥ ౪౪॥
ఇత్యేవం క్రీడమానో  వ్రజకులరమణీభిః  సతోషం తదానీం

దృష్ట్వా  గర్వం స తాసాం నరవరసదృశశ్శీఘ్రమన్తర్ధిమాప   ।
కృష్ణం  నాలోకమానా ద్రుతతరమబలాస్తత్ర  తత్ర ప్రచేలు -

స్త్వన్దేషన్త్యో  నితాన్తం వనభువమభితః క్లిష్టబుద్ధ్యా    ప్రతప్తాః  ॥ ౪౫॥
వృక్షాన్ దృష్ట్వాలపన్త్యః  కిము యదుతనయం దృష్టవాంశ్చూత  వృక్ష (నాలీ)-
కేర త్వం వా కపిత్థానస  పనసవరాశ్వత్థ నీపార్జున  త్వమ్ ।

సింహ త్వం పుణ్డరీక  త్వమపి కరివర త్వం హి పక్షిప్రవీర
హంస త్వం చక్రవాక  త్వమపి చ కృపయా నన్దసూనుం  వదేతి ॥ ౪౬॥

గచ్ఛన్త్యోఽన్యత్ర దేశే పదయుగయుగలం వీక్ష్య కాచిత్తు గోపీ
నాథేనాన్యత్ర నీతా శుభగుణసహితేత్యూచిరే తాం చ దృష్ట్వా  ।

పృచ్ఛన్త్యో గోపవర్యం పునరపి పులినం ప్రాప్య  సర్వాశ్చ గోప్య-
స్తిష్ఠన్త్యశ్వాలపన్త్యో   హరిమథ నితరాం ముక్తలజ్జాః  ప్రలేపుః  ॥ ౪౭॥

వల్లవ్యః  ప్రోచురన్యాః  స్మరముషితధియో భాతి తే జన్మనామా
నిత్యం నృత్తం కరోతి వ్రజభువి  నితరాం వర్ధతే  గోకులం నః ।

పాహి త్వం కామతప్తా ద్రుతతరమధునాలిఙ్గ్య   మోదం కురుష్వే-
త్యేవం సమ్ప్రార్థితో  యః పశుపవరసుతః పాతు పూర్ణత్రయీశః   ॥ ౪౮॥

ప్రోచురతా  గోపదారాః పులినతలగతాః పూర్ణచన్ద్రాననం   తం
హిత్వాస్మాన్ కుత్ర యాతో మనసిజనిభ హే నః పురస్తాత్ త్వమేహి ।

ధమ్మిల్లేఽస్మాన్  గృహీత్వా విగలితవసనాస్త్వాశు చుమ్బస్వ గణ్డే
వక్షోజౌ మర్దయ  త్వం కనకఘటనిభౌ నాథ కిం వాద్య కుర్మః ॥ ౪౯॥

ధేనుస్వామిన్నయాహి ద్రుతతరమధునా  కామతప్తస్తనీనాం

త్వస్మాకం బిమ్బతుల్యం త్వమృతరసయుతం చాధరోష్ఠం  పిబ త్వమ్ ।
ఇత్యేవం ప్రార్థితో  యో వ్రజకులరమణీభిస్తదా  ప్రాదురాసీత్

తాసాం ప్రీతిం  చ కుర్వన్ స్మితకమలముఖః పాతు పూర్ణత్రయీశః   ॥ ౫౦॥
కృష్ణం  దృష్ట్వా  తు గోప్యః స్మితముఖకమలాః శీఘ్రమాశ్లిష్య   సత్యః

రాసక్రీడాం  ప్రచక్రుస్త్వథ    హరిసహితా గానపూర్వం సనృత్తమ్ ।
కృష్ణో గోపీ చ కృష్ణస్త్వథ   పశుపసుతేత్యేవమావృత్య హస్తాన్

ఆశ్లిష్య  ప్రేమయుక్తాః  స తు ముదమగమత్ పాతు పూర్ణత్రయీశః   ॥ ౫౧॥
కృష్ణో నన్దాదిగోపా  వనముఖమగమన్ సేవితుం చామ్బికాం తాం

స్నాత్వా సారస్వతేఽశోఽమ్బుని మునికుసుమైరర్చయన్తః  శివౌ తౌ ।
గోవస్త్రాదీన్  ద్విజేభ్యో దదురుదకమథో ప్రాశ్య  భక్త్యా నితాన్తం

దేవౌ సమ్ప్రార్థ్య  భూయస్త్వభిమతమపి తే భక్తభక్తౌ విజహ్రుః  ॥ ౫౨॥
తస్యాం రాత్ర్యాం  తు నన్దం  త్వజగరజరఠస్త్వగ్రహీద్భక్షణార్థం 

చుక్రోశ  త్రాహి  కృష్ణేత్యజగరముఖతో  నన్దవాక్యం  నిశమ్య ।
గత్వా పాదేన హిత్వోరగపరిబృఢకం కో భవానిత్యపృచ్ఛత్

శ్రుత్వా  కృష్ణస్య  వాక్యం ద్రతతరమవదద్భక్తిపూర్వ  వినమ్రః  ॥ ౫౩॥
స్వామిన్ మే శ్రూయతాం  భో జగతి మమ గతిస్త్వఙ్గిరోబ్రాహ్మణేన్ద్రం  

విద్యాద్ధ్రుక్  ప్రాహసం  సత్వవదదితి రుషా చోరగత్వం ప్రయాహి  ।
త్వత్పాదస్పర్శముక్తోఽభవమనుజానీహి గన్తుం సుదర్శం

త్విత్యుక్తోఽయం హి చోక్త్వా ముదమగమదముం పాతు పూర్ణత్రయీశః   ॥ ౫౪॥
కస్యాం రాత్ర్యాం  స రామో వనమగమదసౌ గోపనారీజనౌఘై -

ర్గాయంశ్చిక్రీడ   తస్యాం నిధిపసహచరః శఙ్ఖచూడోఽభ్యుపేత్య  ।
తన్నాథం స్త్రీసమూహం  భయరహితమనాః ప్రైరయద్దిశ్యుదీచ్యాం 
క్రోశన్తం   కృష్ణ రామేత్యథ నిజసుహృదా గాయమానౌ వనాన్తే ॥ ౫౫॥ (కాల్యమానౌ)

తచ్ఛ్రుత్వా రోదనం తౌ జగదతురభయం సాలహస్తౌ ప్రయాతౌ
తౌ దృష్ట్వా  విద్రతోఽసౌ యువతిజనమవన్ సీరపాణిర్వ్యతిష్ఠన్  ।

కృష్ణో హత్వా చ హృత్వా తమపి మణివరం దత్తవానగ్రజాయ
ప్రీతాస్తా  గోపవధ్వః స చ ముదమగమత్ పాతు పూర్ణత్రయీశః   ॥ ౫౬॥

గోప్యః కృష్ణం  హ్యదృష్ట్వా  నిజగదురథ తాః కార్యమన్యద్విహాయ
చాన్యోన్యం వేదయుక్తా నిజహనుమమలాం వామభాగాంసదేశే ।

క్షిప్త్వా వేణుం సరన్ధ్రం  త్వధరపరిసరే చాఙ్గులీభిః  పిధాయ
సభ్రూభఙ్గం   త్వపోహ్య త్వమృతరససమం యత్ర గానం కరోతి ॥ ౫౭॥

హే గోప్యో నన్దసూనుర్నిజచరణగతాన్  గోపనారీజనౌఘా-

నస్మాన్ హిత్వా ప్రయాతః  క్వ ను భువనతలే వేణుగానం ప్రకుర్వన్  ।
శ్రుత్వా  యద్వేణుగానం గగనమనుగతాః సిద్ధపత్న్యోఽథ  సిద్ధాన్

హిత్వా తాన్తా అభూవన స్మరముషితధియోమూర్ఛితా ముక్తలజ్జాః  ॥ ౫౮॥
హే గోప్యో హన్త హన్త స్వకరజలభవేనాథ సఙ్గృహ్య  శ‍ృఙ్గం

కచ్ఛే ధృత్వా చ వేణుం హ్యురసి మణియుతాం హారవల్లీం  ప్రధార్య  ।
ధ్మానం కుర్వన్ ప్రయాతః  సురవరసుదృశో యస్య నాదం నిశమ్య

దేవాన్ హిత్వా స్మరార్తా ముముహురథ ముహుః స్నిగ్ధముఖ్యో  నితాన్తమ్ ॥ ౫౯॥
హే గోప్యో నన్దపత్నీ  వదనవనభువోన్మేషకారీ దినేశః

సాలిర్బర్హావతంసః  స్మిఆకమలముఖః పుణ్డరీకాయతాక్షః  ।
వేణుం గాయన్ క్వయాతో వృషమృగపశవో వేణునాదం యదీయం

శ్రుత్వా  తద్దత్తకర్ణా   విగలితకబలాశ్చిత్రభూతా  భవన్తి ॥ ౬౦॥
వల్లవ్యో  గోపచోరో ద్రుతతరమపహృత్యాథ యాతః క్వ వాసౌ-

యాస్మాకం చిత్తరత్నం హృదయపిఠరగం వేణుగానం ప్రకుర్వన్  ।
గన్ధర్వ్యో  యస్య గానం స్వరవరసహితం ప్రీతిపూర్వం  గృణన్త్యో

నిన్దన్త్యః   స్వీయగానం సుమృదుకలగిరః కామతప్తాస్త్వభూవన్  ॥ ౬౧॥
హే గోప్యో గోపవేషో నిజకరకమలే ధారయన్ యష్టిమేకాం

సంయుక్తో గోపవత్సైర్వనభువి  రణయన్ వేణునాదం క్వ యాతః ।
వ్యత్యస్తా ఙ్ఘ్రిర్యదీయం  మృదుతరనినదం సర్పవర్యాస్తు పీత్వా

సంశ్లాఘన్తే  శిరోభిర్మణివరసహితైర్దీర్ఘజిహ్వే    ప్రసార్య  ॥ ౬౨॥
ఇత్థం  గోపీజనైర్యో  నిజవిరహవశాద్దూయమానాన్తరఙ్గైః 

భూయః ప్రస్విన్నగాత్రైర్విగలితవసనైర్భూయసాక్రుశ్యమానః     ।
వత్సాన్ సమ్ప్రేర్యమాణః పశుపసుతగణైర్గీయమానాత్మకీర్తిః 

తం కుర్వన్ వేణునాదం వ్రజకులమగమత్  పాతు పూర్ణత్రయీశః   ॥ ౬౩॥
గోష్ఠం  ప్రాప్తస్త్వరిష్టః     ఖరతరమతులం రమ్భమాణః సుశ‍ృఙ్గః

తం దృష్ట్వా  కృష్ణ కృష్ణేత్యవ  తవ సుహృదః శ‍ృఙ్గిణో  భీతభీతాన్ ।
ఇత్యేవం చుక్రుశుస్తం  వృషమవనితలే శ‍ృఙ్గయోః  సమ్ప్రగృహ్ణన్

8 sanskritdocuments.org



శ్రీపూర్ణత్రయీశస్తోత్రమ్   

నిష్పిష్యారాదరక్షద్ధరిరథ  సుహృదః పాతు పూర్ణత్రయీశః   ॥ ౬౪॥
కేశీ కంసస్య మిత్రం  వ్రజమగమదసౌ  వాజిరూపోఽతికాయో

ధూన్వన్ బభ్రూః  సటాః స్వాః ఖురదలితమహీరేణుభిశ్ఛన్నగాత్రః  ।
పద్భ్యాం హత్వా హరిం తం వ్యనదదథ రుషా కమ్పయన్ గోపసఙ్ఘాన్

ధూన్వానః స్వీయపుచ్ఛం త్వతికుపితమనాశ్చణ్డవేగోఽఞ్జనాభః   ॥ ౬౫॥
తత్క్షేపం  వఞ్చయిత్వా హరిరథ జగృహే పాదయోర్భ్రామయిత్వా

చిక్షప క్రోశమాత్రం   పునరాప స రుషా లబ్ధసజ్ఞస్తమాప    ।
తస్యాస్యే స్వీయబాహుప్రసరణమతనోత్తేన  దగ్ధోఽపతత్  సః

గోపాస్తే మోదమాపుః స్వయమపి నృవరం పాతు పూర్ణత్రయీశః   ॥ ౬౬॥
లీలాం నీలాయనాఖ్యాం పశుపసుతవరాశ్చక్రురన్యోన్యమేత్య

కేచిత్ పాలాస్తు చోరాస్త్వజకులమితి తాన్యోఽహరచ్చోరరూపీ ।
వ్యోమో నీత్వాద్రికుఞ్జ  పునరపి హరణే చోద్యతం వీక్ష్య వక్షో-

దేశం భిత్త్వా వరక్షత్ పశుపశిశుగణాన్ పాతు పూర్ణత్రయీశః   ॥ ౬౭॥
అక్రూరః  కంసవాచా వ్రజమగమదథో  రామకృష్ణౌ ననామ

తాభ్యాం సమ్పూజ్య పశ్చాన్నిజపితృచరితం కంసవాక్యం నిశమ్య ।
నన్దేనాలోచ్య  రాజ్ఞే కరమపి చ ఘృతం క్షీరమాదాయ గోపైః

నన్దాద్యౌ  రామకృష్ణౌ యయతురథ రథపృష్ఠమారుహ్య  శీఘ్రమ్  ॥ ౬౮॥
తత్కాలే గోపకన్యా నిజగుణమనుసృత్యాదరాద్దుఃఖితాస్తాః

వాచా స ప్రేమష్ట్యామృతకరనిభయా   ప్రేరయన్నాప  కృష్ణామ్  ।
తస్యాం స్నాతుం ప్రవిష్టో  యదువరతనయౌ వీక్ష్య చోన్మజ్జ్య  యానే

దృష్ట్వా  క్రూరః  స కృష్ణం  ఫణివరశయితం ప్రాప  మోదం నితాన్తమ్ ॥ ౬౯॥
నత్వా స్తుత్వా జలౌఘే ఫణివరశయనం కృష్ణమున్మజ్జ్య   యానం

సమ్ప్రాప్తః కృష్ణరామౌ  నిజనుతిముదితౌ నన్దగోపాద్యనేకైః   ।
నీత్వా కంసపురీం నితాన్తమధురామావేద్య కంసాయ తౌ

ప్రాప్తౌ  స్వీయగృహం జగామ స హరే రాజ్ఞాం  ప్రగృహ్యానమన్  ॥ ౭౦॥
ద్రష్టుం   తాం మధురాం యయౌ బలముతో గోపైర్వృతః  సర్వతో

హృత్వా వస్త్రాణి  పుష్పాణ్యపి బహురుచిరం కుఙ్కుమం చన్దనం  చ ।
కుబ్జాం  తామతనోన్నితాన్తరమణీం తద్యాచితః ప్రాహ  యః

కృత్వా కార్యం వ్రజే  తే సదనమితి ముదా పాతు పూర్ణత్రయీశః   ॥ ౭౧॥

పృష్దా శాలాం ప్రయాతం  వన్ధిమపి  గజం వీక్ష్య మార్గే స్థితం  తం
మార్గాదానాత్  స కృష్ణో గజమథ తరసోన్మథ్య చోత్పాట్య దన్తమ్ ।

అమ్బష్ఠం  చాపి హృత్వా కరివరరదనాత్యుద్ధరఙ్గం   ప్రయాతౌ
దృష్ట్వా  చాణూర ఊచే స్మితముషితమనా ముష్టికశ్చాబ్జనాభౌ   ॥ ౭౨॥

మల్లోన్మల్లౌ  యువాం తౌ నృపసద ఇదమప్యత్ర యుద్ధం  చ కుర్మః
చాణూరో ముష్టికోఽసౌ  నిజకరయుగమారఫాల్య చోరుప్రదేశమ్  ।

బద్ధ్వా  చాన్యోన్యహస్తాన్ ద్రుతపదయుగలం  చిక్షిపుర్దూరదూరం
వక్షోభిర్ముష్టిభిస్తేత్యుయుధురథ   పునర్జానుభిశ్చోత్తమాఙ్గైః   ॥ ౭౩॥

చాణూరం సమ్ప్రగృహ్ణన్  యుధి యదుతిలకో భ్రామయిత్వా  కుపృష్ఠే
చాస్ఫాల్యాపేషయన్తం ద్రుతమథ  స బలో ముష్టికం  ముష్టిహత్యా  ।

కూటం చాపేషయత్తం శలమథ కుపితస్తోసలం గోపవర్యో
మల్లాస్త్వన్యేఽథ   రఙ్గాద్ద్రుతతరమగమన్   భీతభీతాః సమన్తాత్ ॥ ౭౪॥

దృష్ట్వాథో  రామకృష్ణావతికుపితమనాః  ప్రాహ  నిఃసార్య తాన్తా-
విత్యుక్తే మాతులే స్వే ద్రుతమగపదసౌ  మఞ్చవర్యం సభాయామ్ ।

రోషాత్ కేశాన్ ప్రగృహ్య  స్వకరకమలతోఽపాతయద్యుద్ధరఙ్గే
తస్మిన్ కంసే పతిత్వాఖ్యనుమతనుత యః పాతు పూర్ణత్రయీశః   ॥ ౭౫॥

హత్వాయుద్ధే చ కంసం త్వథ బలసహితో మోచయిత్వా స బన్ధా -

దమ్బాం తాతం చ నత్వా సవినయమనఘౌ తస్థతుః  సాఞ్జలీ  తౌ ।
తావాశ్లిష్య  స్వపుత్రౌ ప్రముదమగమతాముగ్రసేనాయ   రాజ్యం

దత్త్వా యః ప్రాప  మోదం నృపమమలధియం పాతు పూర్ణత్రయీశః   ॥ ౭౬॥
నన్దం  ప్రత్యర్చ్య  గోపాన్ ధనవసనవరైః  ప్రేషయిత్వా  వ్రజం  తాన్

సమ్ప్రాప్తౌ బ్రహ్మచర్యం  స్వకులగురుముఖాద్గర్గసంజ్ఞాం    శ్రుతిం  తౌ ।
కాశ్యాం సాన్దీపినేశ్చ  ప్రథితగురువరాలబ్ధవిద్యౌ   ప్రభాస -
క్షేత్రే నష్టం  సముద్రే స్వతనయమవృణోత్ నిష్క్రియార్థం  గురుస్తౌ ॥ ౭౭॥

తౌ గత్వాయామ్యగేహం గురుసుతమధునా చానయేత్యుక్తమాత్రౌ
నేతారం చ జనం తతోన్బుధిజలే హత్వా తదఙ్గోద్భవమ్  ।

శఙ్ఖం  హృత్వాథ గత్వా యమపురిశయనాత్ ప్రాప్య  పుత్రం  గురోస్తౌ
దత్త్వా దేశికపుఙ్గవాయ  తదనుజ్ఞాతౌ  పురీం జగ్మతుః ॥ ౭౮॥

కృష్ణోఽయం  చోద్ధవం  తం నిజసఖమవదద్గచ్ఛ  శీఘ్రం  వ్రజం  తం

10 sanskritdocuments.org



శ్రీపూర్ణత్రయీశస్తోత్రమ్   

తాతం నన్దం  యశోదాం వ్రజకులరమణీః  సాన్త్వసన్దేశతో  మే ।
ఆయాహి (హీతి) ప్రయుక్తో  వ్రజమగమదథో  స్యన్దనేన  ప్రపూజ్య

నన్దోఽయం  యస్య లీలాశ్రవణలసితధీః  పాతు పూర్ణత్రయీశః   ॥ ౭౯॥
గోప్యో దృష్ట్వోద్ధవం   తం భ్రమర  ఇతి ధియా చాబ్రువన్  వఞ్చకస్య

బన్ధుస్త్వం   మా స్పృశాఘ్రిం  త్వితరయువతిభిర్దత్తమాల్యాఙ్గరాగః    ।
బిమ్బాభం చాధరోష్ఠం  సకృదపి హృదయం వల్లవీనాం  వనాన్తే

క్రూరేణాక్రూరనామ్నా   పురమనుగమితస్తస్య దూతో హి తస్మాత్ ॥ ౮౦॥
భృఙ్గాస్మత్సన్నిధౌ  తం యదుపతిమగుణం గాయసి త్వం కిమర్థం

స్త్రీణాం  వక్షోజయుగ్మగ్రహణపటుతరం  ధూర్తలోకాగ్రగణ్యమ్  ।
తాసాం స్త్రీణాం  పురస్తాద్విజయసఖమముం గీయతాం తాస్తదానీం

ఇష్టం  తే కల్పయన్తి వ్రజపతిశిశునా  భుజ్యమానాస్త్రయో యాః ॥ ౮౧॥
ఊచుర్గోప్యః  షడఙ్ఘ్రిం  కపటయదుపతేర్భూతలే వా రసాయాం

స్వర్లోకే  వా దురాపాః కిమితి యువతయో హాసశ‍ృఙ్గారభూమ్నః  ।
హిత్వా బన్ధూన  పతీన్ తాన్ యమనిశమగమామాస్య వాక్యాద్వయం నః

కుర్యాత్ కిం ప్రేమదృష్టిం   బహుతరమలపంశ్చోద్ధవాగ్రే  హి కృష్ణమ్  ॥ ౮౨॥
శ్రుత్వా  గోపీవిలాపం యదువరసచివః ప్రాహ  గోపీరథాయం

ప్రోష్ఠో  యుష్మత్కృతే మాం వ్రజకులమధునా  ప్రాహిణోత్  సాన్త్వయేతి ।
అత్రాగత్యాథ  శీఘ్రం  భజతి చ భవతీరిత్థముక్త్వా  ప్రయాతో

శ్రుత్వా  సర్వం చ సఖ్యుర్ముదమగాదసౌ పాతు పూర్ణత్రయీశః   ॥ ౮౩॥
సైరన్ధయా   మన్దిరం  తత్ ప్రయయతురనఘశ్చోద్ధవశ్చక్రపాణిః  

తత్పూజాం ప్రాప్య  పశ్చాచ్ఛయనవరనథో ప్రాప్తవాన్   కామతప్తామ్ ।
ఆలిఙ్గ్యాహో  స్త్రియం  తామభజత విమలాం భూయసామన్త్ర్య  యాతో

మాటశ్రీరామభూపం  స్వభవనమథ యః పాతు పూర్ణత్రయీశః   ॥ ౮౪॥
కృష్ణో రామోద్ధవాభ్యాం  ద్రుతమగమదథాక్రూరగేహం   వరిష్ఠం

దృష్ట్వా  తౌ రామకృష్ణౌ ప్రణమనమకరోద్భక్తిపూర్వం  స తాభ్యామ్ ।
పూజాభిః పూజయిత్వా పదయుగమనయోరభ్యషిఞ్చత్ స తోయైః

పీత్వా పూతోఽభవత్తన్మృదుహసనపరోఽక్రూరమూచే  తదానీమ్ ॥ ౮౫॥
దాశార్హాక్రూర   గత్వా పురవరమధునా హస్తినాఖ్యం తు కున్తీం

తత్పుత్రాంస్తాతహీనాన్  కురు నరపతినా పత్తనం సమ్ప్రణీతాన్ ।

దృష్ట్వా  వృత్తాన్తమేషాం  కురు నగరపతేరన్ధనేత్రస్య   భూయో
జ్ఞాత్వా  చాయాహి శీఘ్రం  త్వితి యదుపతినా ప్రేషితస్తత్ర  యాతః ॥ ౮౬॥

గత్వా కున్తీం సపుత్రాం  త్వనునయవచసా సాన్త్వయిత్వాన్ధనేత్రం 
దృష్ట్వాన్యాన్  ద్రోణభీష్మప్రభృతికురువరాన్   పాణ్డుపుత్రాస్త్వదీయాః    ।

పోష్యాస్తే తాతహీనాస్తవ పదశరణాయామి రాష్ట్రం  త్విదానీ-
మిత్యుక్త్వాగత్య యస్మాదవదదముమసౌ పాతు పూర్ణత్రయీశః   ॥ ౮౭॥

శ్రుత్వా  కంసం హతం తం రథకరిహరిభిః పత్తిసఙ్ఘైర్జరాయా 
అత్రాయం  మాగధాఖ్యో యదుపురమగమత్ కంసహన్త్రా నియోద్ధుమ్  ।

కృత్వా యుద్ధం  స రామాన్నిహతనిజబలో బన్ధితః  కృష్ణముక్తో
దుఃఖార్తోఽగాత్తదానీం సురగణనుదితః పాతు పూర్ణత్రయీశః   ॥ ౮౮॥

ఇత్థం  త్వక్షోహిణీభిర్దశ  చ పునరసౌ సప్తవారం చ యుద్ధ్వా
భగ్నో భూత్వాథయాతస్తదను యవనపః స్వీయసైన్యైర్నిరుద్ధః    ।

తత్కాలే ద్వారకాయాం నిజజనమనయద్యోగమాయాప్రభావాత్
తద్రక్షాయై  బలం చాగమయదథ హరిః పాతు పూర్ణత్రయీశః   ॥ ౮౯॥

పుర్యా నిష్క్రాన్తమేనం స తు యవనవరః ప్రాద్రవన్నిద్రితం    తం
అద్రేరన్తర్గుహాయా    నృపతిమథ పదాహత్య తద్దృష్టిదగ్ధః    ।

భస్మీభూతస్తదానీం యదుపతిరగమత్తత్పురస్తాత్ స దృష్ట్వా
నత్వా సమ్ప్రాప్య చేష్టం  తపసి కృతమనాః ప్రాపయాద్రిం   నృపేన్ద్రః  ॥ ౯౦॥

ప్రత్యావృత్యాథ  రాజ్యం యవనగణవృతం సంహరన్ మ్లేచ్ఛసఙ్ఘాన్ 
హృత్వా ద్రవ్యం  ప్రయాతౌ  యదువరతనయోమార్గమధ్యే  స దృష్ట్వా  ।

అక్షోహిణ్యా వృతస్తౌ ద్రుతతరమగమచ్చేలతుర్దూరదూరం 
పాదాభ్యాం పర్వతాగ్రం  హరివరసదృశౌ ప్రాపతూ  రామకృష్ణౌ ॥ ౯౧॥

సోఽప్యావృత్య స్వసైన్యై   ర్గిరివరమభితస్తావదృష్ట్వా   కృశానుం
దత్త్వా సద్యో గిరీన్ద్రం  త్వదహదథ జవాద్రామకృష్ణౌ  గిరీన్ద్రాత్  ।

తస్మాచ్చాధో నిపత్య స్వపురమగమతాం సింహశార్దూలవేగౌ
నిర్యాతో మాగధోఽసౌ నిజపురమథ తౌయాదవేన్ద్రావదృష్ట్వా   ॥ ౧౨॥

ఆనర్తో రైవతాఖ్యో  నిజవరతనయాం రేవతీం దత్తవాంస్తాం
రామాయాథో స కృష్ణో ద్విజవరవచనాత్ కున్డినం  ప్రాప  సద్యః ।

హృత్వాసౌ రుక్మిణీం తాం యదువరతనయశ్చైద్యరాజాయ  క్లృప్తాం

భూపానాం పశ్యతాం తద్రథవరమగమత్  పాతు పూర్ణత్రయీశః   ॥ ౯౩॥
రాజానః క్రోధయుక్తా  ద్రుతతరమగమన్ యోద్ధుమావృత్య  సైన్యైః 

వీరాః సమ్ప్రాపురేతే యదుబలపతయః సమ్ప్రచుక్రుర్మృఘం  తైః  ।
కృష్ణశ్చాపం  విధూన్వంస్త్వరిషు బహుశరాన్ ప్రైరయత్తేఽపి  భగ్నాః

యాతాశ్చైద్యం  నిమగ్నం వ్యసనజలనిధౌ సాన్త్వయామాసురేనమ్ ॥ ౯౪॥
రుక్మీ కోపాద్రథస్థో  హరిమవదదసౌ చోర కిం యాసి హృత్వా

కన్యామేనాం విసృజ్య వ్రజ  యది తు న చేత్త్వాం నిహన్యాం శరౌఘైః  ।
ఇత్యుక్త్వా భల్లబాణానముచదథ  హరిర్బాణవర్షై రథం తం

ఛిత్త్వా కేశాంశ్చ చాపం వ్యసృజదముమసౌ మున్డయన్  రామవాక్యాత్ ॥ ౯౫॥
వాద్యానుద్ఘుష్య  చారాత్ పురమగమదసౌ బ్రాహ్మణైర్బన్ధువర్గైః   

మాత్రా పిత్రా చ రాజ్ఞా నిజసహజవరేణాశు సఙ్గమ్య  పుర్యామ్ ।
రుక్మిణ్యాః పాణిపద్మం పరిణయవిధినా తద్గృహీత్వా  హసన్యో

భేజే మోదం నితాన్తం స్మితవదన ఇమం పాతు పూర్ణత్రయీశః   ॥ ౯౬॥
ప్రద్యుమ్నం  చామ్బుధౌ తం వ్యసృజదథ రుషా శమ్బరస్త్వగ్రసీత్తం 

మత్స్యః కైవర్తసఙ్ఘా   దదురథ ఝషమస్మై  పునః సోఽపి తస్యై  ।
మాయావత్యై  తదన్తఃస్థితమముమథ  సారక్షదారబ్ధకామా

జ్ఞాతార్థం   యౌవనే తం యదువరతనయం చాకరోత్ కామపత్నీ ॥ ౯౭॥
శ్రుత్వా  పన్యాః సకాశాన్నిజరిపుమసురం శమ్బరం యుధ్యమానం

ఖడ్గేనాపాహరత్తద్గలమథ   నిజయా భార్యయా నీయమానః ।
గత్వా స్వీయగృహం నితాన్తమహితం మాత్రా చ పిత్రా స్వకైః

దేవక్యానకదున్దుభిప్రభృతిభిః   సంలాల్యమానోఽవసత్ ॥ ౯౮॥
సత్రాజిత్త్వేకకాలే  మణివరమనుజో ధారయన్ కాననాన్తం

యాతో జగ్రాహ  రత్నం త్వవదదితి హరిస్తచ్ఛ్రుతం శౌరిణాథ ।
తన్మార్ష్టుం  స్వీయసఙ్ఘైర్వనమవిశదసౌ  సింహశగ్నం ప్రసేనం

సింహం చర్క్షేణ  భగ్నం బిలమవిశదవస్థాప్య  బన్ధూన  నిశామ్య ॥ ౯౯॥
తం దృష్ట్వా  భల్లరాజస్త్వగమదవినయాద్యోద్ధుమాసీచ్చ   యుద్ధం

త్వష్టావింశద్దినాన్తం   త్వనవరతమథో తన్నిశామ్య స్వనాథమ్ ।
దత్త్వాసౌ స్వీయకన్యాం మణివరమపి తౌ జామ్బవాన్ ప్రేష్య  పశ్చాత్

మోదం భేజే హరిస్తౌ యువతిమణివరౌ పాతు పూర్ణత్రయీశః   ॥ ౧౦౦॥

లబ్ధ్వా  స్త్రీరత్నవర్యం  మణివరమపి సమ్ప్రాప్య రాజ్ఞః  సభాం తాం
నీత్వా సత్రాజితం  తం స మణివరమదాన్ పశ్యతాం చాదవానామ్ ।

సత్రాజిత్  స్వీయకన్యాం మణివరమపి తద్రోషశాన్త్యై   దదౌ తత్
రత్నం నో సత్యభామామభజత స హరిః పాతు పూర్ణత్రయీశః   ॥ ౧౦౧॥

శ్రీకృష్ణే  హస్తినాఖ్యం గతవతి చ పురం ప్రాప్య  సమ్భాజితం తం
హత్వా సఙ్గృహ్మ  రత్నం శతధనురగమత్తత్సుతా సత్యభామా ।

దృష్ట్వా  వృత్తం స్వతాతం కురుపురమగమత్ స్వీయనాథాయ చోచే
శ్రుత్వా  తద్రామకృష్ణౌ  నిజపురమనుసమ్ప్రాపతుః స్యన్దనేన  ॥ ౧౦౨॥

జ్ఞాత్వాయాన్తం  చ కృష్ణం  తదను సకృతవర్మాన్వితాక్రూరమేత్య
ద్రాక్ర్ఁ   సాహాయ్యే నిరాశః శతధనురథ తద్రత్నమక్రూరసంజ్ఞే   ।

నిక్షిప్యాగాదుదూచీం హరివరమధిరుహ్యాథ రామేణ కృష్ణో
గత్వా తం దూరదూరం హరిరముమకరోత్ కృత్తకణ్ఠం  స్వచక్రాత్  ॥ ౧౦౩॥

కృష్ణో రత్నం విమృశ్యాలభత న తు యదాగాత్ పురీం ద్వారకాఖ్యాం
ఉక్త్వా భార్యాసుహృద్భిః సహ నిజగురవే చోర్ధ్వకృత్యం  విధాయ ।

ఆనాయ్యాక్రూరసంజ్ఞం   మణిమథ సుహృదాం దర్శయిత్వా నివృత్య
స్వస్మింల్లోకోక్తిదోషం   ముదమగమదముం పాతు పూర్ణత్రయీశః   ॥ ౧౦౪॥

ఇన్ద్రప్రస్థం    స గత్వా విజయసఖయుతః సూర్యపుత్రీతటాన్తే
కాలిన్దీం  తత్ర దృష్ట్వా  రథవరమధిరోప్యాయయౌ ద్వారకాం తామ్ ।

తాముద్వాహ్యాథ తాత స్వసృవరతనయాం మిత్రవిన్దామవన్తీ  -
నాథస్యాథోపయేమే నృపమతులయశాః పాతు పూర్ణత్రయోశః   ॥ ౧౦౫॥

సత్యాం కౌసల్యపుత్రీం  గిరివరసదృశాన్ సప్త తాన్ గోవృషాన్ సః
జిత్వా చోద్వాహ్య పశ్చాత్ పరిణయమకరోత్ కేకయాస్యాత్మజాయాః ।

భద్రాయామాద్రపుత్రీం    గుణగణసహితాం లక్ష్మణాం చోపయేమే
చాష్టౌ తాః పట్టనారీరుదవహదపి  యః పాతు పూర్ణత్రయీశః   ॥ ౧౦౬॥

గత్వా ప్రాగ్జ్యోతిషాఖ్యం   పురమథ స హరిర్భేదయిత్వా చ దుర్గా -

ణ్యాయాన్తం పఞ్చశీర్షం  మురమతినిగదన్ యుధ్యమానం స్వచక్రాత్  ।
హృత్వా తత్కణ్ఠసఙ్ఘం   నరకమపి తదా శూరశూరం శతేన

యుక్తం నారీజనాష్టద్వితయదశశతం  నీతవాన్ ద్వారకాం తామ్ ॥ ౧౦౭॥

గత్వా స్వర్లోకమిన్ద్రం   సురగణసహితం యుధ్యమానం నితాన్తం
జిత్వా తత్కల్పవృక్షం హరిరథ గరడేనోహ్య నీతం గృహాన్తే ।

సత్రాజిత్కన్యకాయా  వికసితవదనాయాస్తు శ‍ృఙ్గారభూమౌ
నిక్షిప్యాసాం గృహస్థో మదన ఇవ బభౌ పాతు పూర్ణత్రయీశః   ॥ ౧౦౮॥

తాసాం స్త్రీణాం  గృహస్థః  స సుఖమనుభవన్ మోదమానోఽథ ధర్మాన్
గార్హస్థ్యాన్   సమ్ప్రకుర్వన్ త్వథ వరరమణీం రుక్మిణీం నర్మవాక్యైః  ।

ప్రీత్యా  సంలాలయన్ తాం బహుతనయవరాన్ తాభ్య ఉత్పాద్య కృష్ణః
ప్రద్యుమ్నాదీంశ్చ  పౌత్రానపి  ముదమగమత్ పాతు పూర్ణత్రయీశః   ॥ ౧౦౯॥

ప్రద్యుమ్నో  రుక్మిపుత్రీం  పరిణయవిధినా చోపయేమేఽనిరుద్ధో
రుక్మీపౌత్ర్యా  వివాహం స్వయమపి కృతవాన్ రోచనాయా రమణ్యాః ।

ద్యూతే రామోఽజయత్తం స చ కపటయుతస్త్వం జితో నాహమూచే
శ్రుత్వా  శక్త్యాహనత్తం నిజపురమగమద్రుక్మిణం  పుత్రపౌత్రైః   ॥ ౧౧౦॥

స్వప్రాప్తం   బాణపుత్రీ హరిసుతతనయం చిత్రలేఖాఖ్యసఖ్యా
చానీతం సౌధమధ్యే త్వరమత సతతం గర్భవత్యా సయోషా ।

శ్రుత్వా  రోషాత్ స బాణో యదువరతనయం స్వీయపాశైర్బవన్ధ
యోద్ధారం  స్వీయసఙ్ఘాన్  పరిఘవరకర కోపసంరక్తనేత్రమ్  ॥ ౧౧౧॥

జ్ఞాత్వా  తం నారదోక్త్యా యదువరతనయా రామకృష్ణావవాప్య
రాజ్యం బాణస్య యుద్ధం  ద్రతతరమభవత్  కృష్ణరుద్రాస్తరాణామ్    ।

శాన్తం కృత్వా జ్వరం తం కరగణమభినద్ద్రుద్రవాక్యాచ్చతుర్భిః 
హస్తైః  సంస్థాప్య  బాణం పురమగమదసౌ పౌత్రతద్దారయుక్తః   ॥ ౧౧౨॥

ప్రద్యుమ్నాద్యా  వనాన్తం యయురథ తృషితాః శ్వభ్రమన్తస్తు  జన్తుం
దృష్ట్వా  చోద్ధర్తుమేతే  త్వథ న పరిబృఢాః ప్రాప్య  కృష్ణాయ  చోచుః ।

కృష్ణస్తూద్ధృత్య   హస్తాదముమవదదతో ముక్తజన్తుస్వరూపం
కోపాత్ త్వం చేతి పృష్టస్త్వవదదముమసౌ   దేవరూపీ స రాజా ॥ ౧౧౩॥

ఐక్ష్వాకోఽహం నృగాఖ్యో పశునివహమదాం తత్ర కాచిద్ద్విజాతేః  ।
తత్స్వామీ గాం చ దృష్ట్వా  ద్విజమపి చ గృహీత్వోచతుర్మాం ద్విజేన్ద్రౌ  ।

తౌ నత్వా సాన్త్వవాదైరవదమనునయన్  నైచ్ఛతాం  గాం విమోక్తుం
తచ్ఛాపాత్ ప్రాప్తమేతత్   తదపి తవ కరస్పర్శనాదాశు ముక్తమ్ ॥ ౧౧౪॥

ఇత్యుక్త్వా తం చ నత్వా దివమనుగతవాన్ ప్రాప్తదేవస్వరూపో 

రాజా కృష్ణస్త్వవాదీచ్ఛ్రుతమిదమధునా   రాజవాక్యం హి పుత్రాః  ।
బ్రహ్మస్వం  యో హరేద్వో మమ రిపున్థ మత్సన్నిధౌ నైవ  తిష్టేత్

ఇత్యుక్త్వా పుత్రపౌత్రైః   పురమగమదముం పాతు పూర్ణత్రయీశః   ॥ ౧౧౫॥
రామోఽగాద్గోవ్రజం   తం యదుగణసహితస్తత్ర నన్దం  యశోదాం

నత్వా తల్లాలితః  సన్ దినకరతనయాతీరకాన్తారమధ్యే ।
గోపీభిః క్రీడమానో  జలపతితనయాం వారుణీం చాపి పీత్వా

కృష్ణామాకృష్య  కోపాన్నిజహలముఖతో వన్దితశ్చోత్ససర్జ  ॥ ౧౧౬॥
తత్కాలే పౌణ్డ్రకోఽయం  యదుకులపతయే ప్రాహిణోద్దూతముక్త్వా 

బాలైః  సఙ్కథ్యసే త్వం గతనిజమతిభిర్వాసుదేవోఽహమస్మి ।
తచ్ఛ్రుత్వా దూతవాక్యం యదుగణసహీతః ప్రాప్య  కాశీ తు పౌణ్డ్రం

హత్వా తం స్వీయవేషం హరిరథ నగరీం ప్రాప  పూర్ణేన్దువక్త్రః    ॥ ౧౧౭॥
కాశీనాథం చ హత్వా యదువరతనయో మిత్రభూతం  దురీహం

తత్పుత్రస్యాభిచారోద్భవమనలమథో  స్వీయరాజ్యం దహన్తమ్ ।
దృష్ట్వా  తం చుక్రుశుస్తే  యదుపతితనయం కృష్ణ రక్షేతి తుష్టో

హత్వా చక్రేణ  కాశీపతిసుతమపి యః పాతు పూర్ణత్రయీశః   ॥ ౧౧౮॥
రామోఽసౌ రైవతాఖ్యం  గిరిమగమదతః స్వీయనారీజనోఘైః

పీత్వాథో వారుణీం తామరమత హలినం హేలయన్ ప్రాప  కీశః ।
తం దృష్టా యుద్ధమాసీద్ద్విదముసలినో   వృక్షపూగైరనేకైః 

అన్యోన్యం తం చ హత్వా పురవరమమలః ప్రాప  నారీజనౌధైః  ॥ ౧౧౯॥
సామ్బో దుర్యోధనస్య త్వహరదథ సుతాం లక్షణాం తాం గృహీత్వా

కర్ణాద్యాస్తం  బబన్ధుః  సురమునివచనాద్యాదవాన్ క్రోధయుక్తాన్  ।
శాన్తాన్ కృత్వా బలోఽగాత్ కురుపురమను తే ద్రోణభీష్మప్రముఖ్యాః 

సత్కారైః  పూజయిత్వాతులముదమగమన్ సోద్ధవం  సీరపాణిమ్ ॥ ౧౨౦॥
సామ్బోఽయం బన్ధమాప  శ్రుతమయమధునా  నీయతాం మత్పురస్తాత్

ఇత్యుక్తాః క్రోధయుక్తా  బలమను నితరాం హేలయన్తోఽథ జగ్ముః ।
రామః క్షేప్తుం పురీం తాం నిజహలముఖతశ్చోద్యతో గాఙ్గతోయే

భీతాః సామ్బం సదారం దదురథ నగరం ప్రాప  రామః సపుత్రః  ॥ ౧౨౧॥
దేవర్షిర్నారదోఽసౌ  హరిగృహమగమత్ తత్ర భైష్మీసమేతః

పర్యఙ్కే తిష్ఠతీశః  పునరపి చ గృహం స్నాతి భుక్తిం కరోతి ।

అక్షైర్దీవ్యత్యథాయం  ద్విజగణసహితః కుత్రచిచ్ఛాస్త్రసఙ్ఘాన్  
శ‍ృణ్వన్నాస్తే స దృష్ట్వా  మునిరగమదహోమోదమన్యైరలభ్యమ్  ॥ ౧౨౨॥

కృత్వా గార్హస్థ్యధర్మాన్   యువతిగమయుతం మోదమానం నిశాన్తే
తిష్ఠన్తం   రాజదూతో హ్యవదదితి జరాపుత్రరద్ధా  నృపౌఘైః  ।

పార్థేనాహూయమానో  మఖమను హలినా చోద్ధవేన  స్వయమ్భూ-
పుత్రేణాలోచ్య  కృష్ణః  పరిజనసహితః పార్థరాజ్యం  ప్రపేదే  ॥ ౧౨౩॥

కృష్ణ్ణాభీమేన  యుక్తౌ మగధమనుగతౌ వ్యాజభూదేవరూపం
కృత్వోచుర్మాగధం తం యది పటురధునా ద్వన్ద్వయుద్ధం   ప్రదేహి  ।

శ్రుత్వా  భీమేన యుద్ధం  బహుతరమకరోన్ముష్టియష్టిప్రహారైః   
పాదేనాక్రమ్య  భీమస్తమథ స గుదతః పాటయామాస శూరః ॥ ౧౨౪॥

భూపాన్ దుర్గేషు  రుద్ధాన్  హరిరథ కృపయామోచయిత్వా సమస్తాన్
సుస్నాతాన్ భోజయిత్వా నిజపురమను తాన్ ప్రేష్య  తస్యైవ  పుత్రమ్  ।

తత్పుర్యామభ్యషిఞ్చన్నృపమథ సహదేవాఖ్యమాశు ప్రయాతః
శక్రప్రస్థం    సుహృద్భ్యాం సురగణసహితః పాతు పూర్ణత్రయీశః   ॥ ౧౨౫॥

యజ్ఞార్థం   భూసురాద్యా మునిగణసహితాభూపసఙ్ఘాస్త్వవాప్తాః 
చక్రుర్యాగం  సుమృష్టం  తదను నృపవరస్త్వగ్రపూజాం  స చక్రే ।

కృష్ణాయాతః  స చైద్యః  సదసి హరిమధిక్షిప్తవాన్ నిన్ద్యవాక్యైః 
ఛిత్త్వా చక్రేణ  కణ్ఠం  ముదమగమదసౌ పాతు పూర్ణత్రయీశః   ॥ ౧౨౬॥

తత్కాలే సాల్వభూపః శివభజనవశాత్ ప్రాప్య  సౌభాల్యయానం
గత్వాథో ద్వారకాం తాం స యదుబలవరైర్యుద్ధమారాత్   స చక్రే ।

ప్రద్యుమ్నప్రేషితాస్త్రప్రహతనిజబలం     వీక్ష్య మన్త్రీ ద్యుమాస్తం
యష్ట్యా  గుర్వ్యా ప్రజఘ్నే  తమథ నిహతవాన్ కార్ష్ణిర్స్త్రైః    స్వకీయైః  ॥ ౧౨౭॥

ఇన్ద్రప్రస్థాత్    స కృష్ణో నిజపురమగమద్వీక్ష్య సాల్వం ప్రకోపాత్
అస్త్రైః  శస్త్రైః  ప్రజఘ్నే  కరమథ స హరేః శార్ఙ్గయుక్తం  న్యకృన్తత్  ।

పశ్యన్ మాయాహతం తం నిజపితరమథో సౌభమున్మర్ద్య  శక్త్యా
తత్కణ్ఠం  చాపి చక్రాన్ముదమగమదముం  పాతు పూర్ణత్రయీశః   ॥ ౧౨౮॥

యుద్ధార్థం   దన్తవక్రస్త్వగమదథ   రుషా యష్టిముద్యమ్య  పద్భ్యాం
కృష్ణో యష్టీధరస్త్వగాత్  స సమితిం తౌ చక్రతుర్భీషణామ్  ।

కౌమోదక్యాహనత్తం వ్యసురపతదథో భ్రాతరం  తస్య చక్రాత్

ప్రఖ్యాతం  చ విడూరథం హృతగలం చక్రే స గోపాలకః ॥ ౧౨౯॥
రామోఽసౌ నైమిశాఖ్యం  వనమగమదథో బ్రాహ్మణాః  సత్రయాగే

స్తుత్వా సమ్పూజ్య నేముర్హలినమథ  స తం సూతమాలోక్య పీఠే ।
తిష్ఠన్తం   ప్రాహరత్తైః   కిమితి కృతమిదం చోక్తమాత్రస్తదానీం 

చోన్మథ్యాథో కరే తం పునరపి జనయామాసయోగాధినాథః ॥ ౧౩౦॥
తద్యాగే విఘ్నకారీ బటుగజబలవానిల్వలస్యాత్మజోఽయం

పర్వణ్యాగత్య భూయస్త్వశుచిమనుదినం బిల్వలాఖ్యః కరోతి ।
సీరేణాకృష్య జన్నే శిరసి చ ముసలేనాపతత్ సోఽపి భూమ్యాం

స్నాత్వా తీర్థేషు  పశ్చాత్ పురమగమదసౌ మోదమానః ప్రకామమ్  ॥ ౧౩౧॥
కృష్ణం  దృష్టుం  కుచేలః పృథుకమపి గృహీత్వాప్తవాస్తస్య గేహం

దృష్ట్వా  కృష్ణః  ప్రమోదాత్  ప్రణమనయుతమాశ్లిష్య   పర్యఙ్కమధ్యే ।
సంస్థాప్యాదాద్గృహీత్వా   పృథుకమపి ముదా తస్య దత్త్వా ధనాని

స్వేచ్ఛం సమ్ప్రేరయద్యో గృహమగసదసౌ పాతు పూర్ణత్రయోశః   ॥ ౧౩౨॥
భూలోకస్థాస్తు  భూపా గ్రహణమను  రవేః కృష్ణరామాదయస్తే

చాజగ్ముర్వృష్ణయస్తే  కురుపదసహితం క్షేత్రమన్యోన్యమత్ర  ।
దృష్ట్వా  తుష్టాః  కథాస్తా జగదురథ ముదా నన్దమన్యాంశ్చ  గోపాన్

గోపీరాశ్లిష్య  మోదాత్ కుశలమనువదన్ పాతు పూర్ణత్రయీశః   ॥ ౧౩౩॥
ద్రౌపద్యా  కృష్ణపత్న్యః  త్వముపయమవిధి పృష్టవత్యస్తదానీం 

విస్తార్య ప్రోచురేతా  నిజపరిణయమాశ్రావ్య  మోదం గతా సా ।
తత్త్రే కృష్ణతాతో  మఖమాపి కృతవాన్ బ్రాహ్మణాన్  భూపసఙ్ఘాన్

నన్దం  చాపృచ్ఛ్య గోపాన్ నిజపురమగమన్ రామకృష్ణాదయస్తే  ॥ ౧౩౪॥
మాత్రా పిత్రానునీతౌ  యదువరతనయౌ హింసితా భోజపత్యా

చానేతవ్యాః స్వపుత్రాస్త్వితి   తు హరిబలౌ ప్రాపతుస్తౌ  రసాన్తామ్ ।
పాతాలాత్ పుత్రషట్కం  దదతురథ సుతా దేవకీ స్తన్యపానాత్

శుద్ధా నత్వా చ కృష్ణం  బలమపి పితరౌ భేజిరే స్వర్గలోకమ్  ॥ ౧౩౫॥
బీభత్సుః స్నానహేతోరగమదథ పురీం ద్వారకాం మస్కరీ సన్

కృష్ణః  స్నానాయ సిన్ధుం  యదుగణసహితః ప్రాప్తజిత్వాపురరస్థాన్    ।
హృత్వాగాచ్ఛారికన్యాం తదను హరిబలౌ తాతవాచాథ దత్త్వా

దమ్పత్యోః పారిబర్హం  స్వపురమగమతాం మోదయిత్వా స్వసారమ్ ॥ ౧౩౬॥

కృష్ణో యాత్వా పురీం తాం జనకనరపతేస్తేన సమ్పూజ్యమాన-
శ్చోక్త్వా తాస్తాః కథాస్తం మునిగణసహితః ప్రోక్తవానిన్ద్రవక్త్రః     ।

లోకేఽస్మింస్త్వత్సమానో నహి మమ భజనే మైథిల  జ్ఞానదృష్టే
పూజ్యా భూదేవముఖ్యా నృపవర భవతా నిత్యమస్మత్స్వరూపాః ॥ ౧౩౭॥

తస్యాం పుర్యాం స కృష్ణో ధిషణమునివరం నారదం కణ్వమత్రిం
వేదవ్యాసం ప్రవృద్ధం   శుకమునిమథ తం వృద్ధశాతాతపం  చ ।

దృష్ట్వా  ప్రీత్యా  నితాన్తం ప్రణమనమకరోత్  సాఞ్జలిస్తాంస్తథా   తైః
భక్త్యా నత్వా స్తుతోఽసౌ మునివరవినతః పాతు పూర్ణత్రయీశః   ॥ ౧౩౮॥

ప్రాప్యాయం  శ్రుతదేవభక్తసదనం  సమ్పూజ్యమానోఽమునా
భక్త్యా ప్రీతియుతో  నితాన్తమహితః ప్రోవాచ  కృష్ణస్తు  తమ్ ।

భక్త త్వం శ్రుతదేవ  భూ సురవరాన్ సమ్పూజయన్ మాం హరిం
వర్తస్వేతి వదన్ యయౌ పురవరం సంస్తూయమానః సురైః  ॥ ౧౩౯॥

వేదా యే వేదమూర్తిం దశశతశిరసం తావతాక్ష్ణాభియుక్తం
పద్భిః సాహస్రసఙ్ఖ్యైర్వరకరకమలైర్వ్యాప్య    భూమిం సమన్తాత్ ।

తిష్ఠన్తం   స్తోత్రవర్యైః   స్తుతపదకమలం భక్తిపూర్వం ప్రణేముః
సోఽయం వేదాన్తవేద్యో నృపవరమనిశం పాతు పూర్ణత్రగోశః   ॥ ౧౪౦॥

దైతేయః  పాపబుద్ధిః  పథి చ సురమునిం చాశుతోషం త్వపృచ్ఛత్
ప్రాహేత్థం   శాకునేయం వృకమథ స మునిః శన్భుమన్వేహి దైత్య  ।

శ్రుత్వాథో  నారదోక్తిం శివమను తప ఆతిష్ఠదస్మై   దదౌ సః
పృష్టోఽయం మూర్ధ్ని  హస్తః పతతి మమ పునర్భస్మభూయాత్ స చేతి ॥ ౧౪౧॥

ఇత్యేవం ధూర్జటేస్తద్వరమపి   స పునః ప్రాప్య  తన్మూర్ధ్ని  హస్తం
క్షేప్తుం దృష్ట్వాఽగతం  తం ద్రుతతరమగమత్  సోఽపి పశ్చాదధావత్ ।

విష్ణుస్త్వాగత్య  వాక్యైశిరసి  కరమతః పాతయిత్వా వృకం తం
కృత్వా భస్మ త్వరక్షచ్ఛివమపి స హరిః పాతు పూర్ణత్రయీశః   ॥ ౧౪౨॥

తీరే సారస్వతీయే భృగుమథ ఋషయః ప్రేషయామాసురేషా
ముత్కర్షం  జ్ఞాతుకామారతదను  విధిమగాన్నత్యభావాత్ స రుష్టః  ।

రుద్రస్త్వాలిఙ్గనేచ్ఛుస్త్వగమదథ   రుషా గర్వితోఽసీతి చోక్తః
క్రుద్ధో  హన్తుం ప్రవృత్తస్తదను    గిరిజయా ప్రార్థితోఽగాద్గిరీన్ద్రమ్     ॥ ౨౪౩॥

విష్ణుం  గత్వా జఘాన ద్రతమథ  స పదా వీక్ష్య చోత్థాయ  శీఘ్రం

లక్ష్మ్యఙ్కాత్ సాఞ్జలిస్తం   ప్రణమనమకరోద్బ్రాహ్మణం  ప్రార్థయానః 
దృష్ట్వా  తూష్ణీం  స గత్వా మునిగణమవదత్ సర్వమేతేషు తే తం
విష్ణుం  శ్రేష్ఠం   నితాన్తం త్వమనుత స హరిః పాతు పూర్ణత్రయీశః   ॥ ౧౪౪॥
భూదేవః కశ్చిదేవం త్వవదదనుగతో ద్వారదేశం నృపస్య

దోషాన్నష్టాః  సుతా మే స తు కురుతనయః ఫాల్గునస్తన్నిశామ్య  ।
గత్వా భూదేవగేహం నిజశరనివహైః  సూతికాగేహమధ్యే

కృత్వాథో పఞ్జరం  తచ్ఛిశుమపి స దదర్శాఙ్గనష్టం   న తత్ర ॥ ౧౪౫॥
పార్థోఽధిక్షిప్తమానో  ద్విజవరముఖతః సర్వలోకాన్ పరీత్య

నష్టం  (పుత్రం ) త్వదృష్ట్వాఽనలమనునివిశన్  కృష్ణరుద్ధస్త్వవాప    ।
విష్ణోర్లోకం   గృహీత్వా మరరిపుకృపయాగత్య బాలాన ద్విజాయ

దత్వాభూత్ప్రీతియుక్తో నిజసఖసహితః పాతు పూర్ణత్రయీశః   ॥ ౧౪౬॥
శ్రీకృష్ణో  ద్వారకాయాం సురగణసదృశైర్వృష్ణిసఙ్ఘైర్యుతాయాం  

ప్రాకారాట్టాలసౌధోత్తమగృహవిపణీపఙ్క్తిసధైర్యుతాయామ్     ।
ముక్తావైదూర్యనీలప్రవరమరతకప్రౌఢగోమేధవజ్రైః   

మాణిక్యైర్భాసురాయాం  నిజవాయువతీం క్రీడయన్  ప్రాప  మోదమ్ ॥ ౧౪౭॥
గేహోద్యానే స కృష్ణః  సరసి మణిజలే పద్మకల్హారయుక్తే

గోమేధైః  పుష్యరాగైః  వికృతతటవరే రత్నసోపానయుక్తే ।
కాదమ్బైశ్చక్రవాకైః    పికశుకవిహగైః  సారసైః  శోభమానే

హాస్యన్ క్రీడన్  వధూభిర్ముదమగమదముం పాతు పూర్ణత్రయీశః   ॥ ౧౪౮॥
ఉద్యానే మణ్డలేఽస్మిన్నమృతకరశిలానిర్మితైః   స్వర్ణకుమ్భైః 

యుక్తే ముక్తావితానైర్గరుడమణిచయస్తమ్భసఙ్ఘప్రయుక్తే     ।
నారీభిశ్చోత్తమాభిర్వరవసనమణీన్ ధారణీభిః సమన్తాత్

ఆక్రీడన్  భాసమానో నృపమదనమముం పాతు పూర్ణత్రయీశః   ॥ ౧౪౯॥
పూర్ణత్రయ్యాఖ్యపుర్యాం   విరచితవిహృతిర్దేవగన్ధర్వయక్షైః 

సిద్ధైః  సాధ్యైర్మునీన్ద్రైర్దిగధిపతివరైః     సేవ్యమానాఙ్ఘ్రియుగ్మః  ।
భక్తాభీష్టప్రదాతా   వికసితవదనామ్భోరుహః శ్రీనికేతః

మాట శ్రీరామభూపం  వరగుణరుచిరం పాతు పూర్ణత్రయీశః   ॥ ౧౫౦॥
పూర్ణత్రయీశచరితం   యదునాథభక్తాః

శ‍ృణ్వన్తి యే త్వనుదినం చ పఠన్తి యే వై ।

సత్కీర్తిపుణ్యధనధాన్యమహీసుతాంశ్చ
దీర్ఘాయురన్యవిభవాన్  సమవాప్నుయుస్తే ॥ ౧౫౧॥

ఇతి శ్రీపూర్ణత్రయీశస్తోత్రం     సమ్పూర్ణమ్  ।

